
«Գույք ամրացնելու մասին»
ՀՀ կառավարության որոշման նախագծի վերաբերյալ

1. Իրավական ակտի ընդունման անհրաժեշտությունը
Նախագծի ընդունումն անհրաժեշտ է Պետական եկամուտների կոմիտեի (այսուհետ՝ Կոմիտե) տնօրինության տակ գտնվող էլեկտրամոբիլները Արտաքին գործերի  նախարարությանն (այսուհետ՝ Նախարարություն) ամրացնելու նպատակով, որն ուղղված է Նախարարության բնականոն գուծունեությունն ապահովելուն, տրանսպորտային միջոցների սահմանված չափաքանակը չգերազանցելուն և ֆինանսական միջոցներ (վառելիք) տնտեսելուն, ինչն էլ իր հերթին բխում է ՀՀ կառավարության 2021-2026թթ. ծրագրի 2.2 կետով («Կայուն զարգացում և կանաչ տնտեսություն») սահմանված նպատակից և ՀՀ կառավարության 2021-2026թթ. գործունեության միջոցառումների ծրագրերում ներառված միջոցառումներից (տես՝ էջ 220, կետ 8 և էջ 501, կետ 8)։

1. Ընթացիկ իրավիճակը և խնդիրները 
Այս  պահին Նախարարությունում պահպանված չէ ՀՀ կառավարության 2005թ. Փետրվարի 17-ի 194-Ն որոշման Հավելված 2-ում ամրագրված Նախարարությանը սպասարկող  ավտոմեքենաների սահմանաքանակը (16 ավտոմեքենա), քանի որ  2022թ. հունիսի 17-ի «Գույք հետ վերցնելու և ամրացնելու մասին» ՀՀ կառավարության թիվ 904-Ա որոշմամբ Նախարարությանը սպասարկող թվով 5 ավտոմեքենա Նախարարությունից վերցվել և ամրացվել են  Տարածքային կառավարման և ենթակառուցվածքների նախարարության պետական գույքի կառավարման կոմիտեին՝ այլ գերատեսչություններին ամրացնելու կամ օտարման ներկայացնելու նպատակով։ 
Հետևաբար՝ անհրաժեշտութուն է առաջացել ապահովել վերոնշյալ որոշմամբ սահմանված Նախարարությանը սպասարկող ավտոմեքենաների սահմանաքանակը։  
3.Կարգավորման նպատակը և ակնկալվող արդյունքը
		Նախագծի ընդունմամբ հնարավոր կլինի ապահովել նշված էլեկտրամոբիլների փոխանցումը Նախարարությանը։ 
              Արդյունքում՝ Նախարարությունը կսկսի շահագործել էլեկտրամոբիլներ՝ տնտեսելով 5 (հինգ) ավտոմեքենաների վառելիքի և սպասարկման այլ ծախսերը, որը կլինի ՀՀ կառավարության կողմից նախանշված գլոբալ նպատակներին հասնելու՝ կանաչ տնտեսություն ձևավորելու, այլընտրանքային տրանպորտային միջոցների անցում կատարելու առաջին քայլերից մեկը։   

4.Նախագծի մշակման գործընթացում ներգրավված ինստիտուտները և անձինք
	
Նախագիծը մշակվել է Արտաքին գործերի նախարարության կողմից:


5. Կապը ռազմավարական փաստաթղթերի հետ.

	Ներկայացված նախագծի ընդունումը բխում է ՀՀ կառավարության 2021-2026թթ. ծրագրի 2.2 («Կայուն զարգացում և կանաչ տնտեսություն») կետով սահմանված նպատակներից, մասնավորապես՝ «անցումը դեպի այլընտրանքային տրանսպորտ»։ 




ՏԵՂԵԿԱՆՔ
«ԳՈՒՅՔ ԱՄՐԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Գույք ամրացնելու մասին» Կառավարության որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտություն առկա չէ:
ՏԵՂԵԿԱՆՔ

«ԳՈՒՅՔ ԱՄՐԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Գույք ամրացնելու մասին» Կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի էական ավելացում կամ նվազեցում չի նախատեսվում:


